
Samningur um verkefnastyrk úr Uppbyggingarsjóði Vestfjarða

Samningsaðilar:  
Samningsaðilar eru Fjórðungssamband Vestfirðinga kt. 700573-0799 (fyrir hönd Uppbyggingarsjóðs Vestfjarða) og nafn styrkþega samkvæmt umsókn kt. xxxxxx-xxxx. 

Forsvarsmaður verkefnisins: 
Forsvarsmaður verkefnisins er nafn forsvarsmanns samkvæmt umsókn og ber forsvarsmaður ábyrgð á framkvæmd verkefnisins gagnvart Fjórðungssambandi Vestfirðinga.

Verkefnið:
Verkefnið sem styrkt er ber yfirskriftina nafn verkefnis. Lýsing á verkefninu fylgdi umsókn til Uppbyggingarsjóðs Vestfjarða og ábyrgist forsvarsmaður að framvinda verksins verði með þeim hætti sem þar er lýst. Litið er á umsóknina til sjóðsins sem hluta af samningi þessum. Stuðningur Fjórðungssambands Vestfirðinga við verkefnið er veittur á grundvelli upplýsinga í umsókn og samkvæmt svarbréfi Uppbyggingarsjóðs. Hann er bundinn þeirri forsendu að verkefnið og framvinda þess sé í samræmi við áætlanir. Sé styrkur Uppbyggingarsjóðs lægri en sú upphæð sem sótt var um er umsækjanda heimilt að endurskoða lýsingu verkefnis, verk- og tímaáætlun og fjárhagsáætlun til samræmis við styrkupphæð og skal sú endurskoðun þá vera fylgiskjal með þessum samningi og samþykkt af starfsmönnum Uppbyggingarsjóðs. Styrkþegi ábyrgist að fullnægjandi leyfi séu fyrir framkvæmd verkefnis. 

Greiðsluáætlun og skilmálar:
Fjórðungssamband Vestfirðinga (fyrir hönd Uppbyggingarsjóðs Vestfjarða) veitir verkefninu styrk að upphæð kr. xxx.xxx.- sem greiðist í tvennu lagi inn á bankareikning verkefnisins: bankanúmer-reikningsflokkur-reikningsnúmer. Fyrri hluti, helmingur styrksins, er greiddur eftir að styrkþegi hefur staðfest með undirritun samnings að vinna við verkefnið sé hafin í samræmi við umsókn. Seinni greiðslan er innt af hendi þegar verkefninu er lokið og lokaskýrsla styrkþega hefur verið samþykkt. 
Lokaskýrslu skal skila á þar til gerðu eyðublaði og greina skilmerkilega frá framkvæmdum og árangri og gefa sundurliðað yfirlit um kostnað og fjármögnun. Styrkþegi skal skila afriti af bókhaldsgögnum með lokaskýrslu vegna styrkja ársins 2017 og vinnuskýrslum vegna allra framlaga í formi vinnu. Fjórðungssambandið getur óskað eftir frekari upplýsingum og er útborgun styrks háð skilum á umbeðnum gögnum. Lokaskýrsla þarf að berast Uppbyggingarsjóði í síðasta lagi tveimur mánuðum eftir að verkefni er lokið.
Styrkur getur samkvæmt reglum ekki verið hærri en 50% af kostnaði við verkefni. Styrkþegi ber ábyrgð á að reglur um færslu bókhalds og framtalsskil séu virtar.

Tímarammi: 
Miðað er við að verkefni komi til framkvæmda eftir því sem segir í umsókn og að hámarki innan árs frá úthlutun. Standist verkefni ekki þann tímaramma má styrkþegi búast við að styrkur verði felldur niður. Hægt er að óska eftir lengri tímaramma með skilum á framvinduskýrslu og formlegri beiðni. 

Niðurfelling styrkvilyrðis:
Ef ekkert verður af verkefni fellur styrkveitingin niður og greiðslur til styrkþega sem þegar hafa verið inntar af hendi vegna verkefnisins eru þá afturkræfar. Sama gildir ef verulegar breytingar verða á verkefninu, án þess að haft hafi verið formlegt samráð um þær breytingar við Fjórðungssamband Vestfirðinga. 

Kynning:
Stuðnings Uppbyggingarsjóðs Vestfjarða við verkefnið skal getið í kynningarefni og við aðra kynningu og markaðssetningu. Leitast skal við að birta merki (lógó) Sóknaráætlunar Vestfjarða á kynningarefni. Verkefni sem styrkt eru skal að minnsta kosti kynna og markaðssetja á fjórðungsvísu. 

Samskipti:
Starfsmenn Fjórðungssambands Vestfirðinga sjá um samskipti við styrkþega fyrir hönd Fjórðungssambands Vestfirðinga og Uppbyggingarsjóðs. Styrkþegi skal tilkynna Uppbyggingar-sjóði um dagsetningar viðburða sem tengjast verkefnum með góðum fyrirvara. Uppbyggingarsjóður fer fram á að fá eintak af útgefnum verkum sem það styrkir og tvo boðsmiða á viðburði og uppákomur sér að kostnaðarlausu í tengslum við eftirfylgni og eftirlit með verkefnum.

Staðfesting á að vinna við verkefni sé hafin: 
Styrkþegi staðfestir með undirritun samnings þessa að vinna við verkefnið sé hafin, í samræmi við áætlun í umsókn. 

Staðsetning, dagsetning


F.h. Fjórðungssambands Vestfirðinga 		          		F. h. styrkþega
og Uppbyggingarsjóðs Vestfjarða

